
O Estatuto de autonomia
quince anos despois*

da Corufia.

1. Introducciéon

Hai cinco anos a EGAP invitoume a participar nas “I Xor-
nadas sobre o Estatuto de Galicia” con motivo dos dez anos
de vixencia do mesmo. Enton felicitei os organizadores por
aquela iniciativa e expreséille-lo desexo de que tivesen conti-
nuidade en sucesivas ediciéns. Novamente fun invitado a par-
ticipar nas agora VI xornadas e reitero o agradecemento e a fe-

* Conferencia pf‘onunciada na | licitacidon.
ﬁzrz:anf;;:;‘ﬁglieblr:?]f:i:tz: O titulo da intervencién de agora varfa s6 no niimero de anos
tuto de autonomia de Galicia”, or- | do Estatuto, que xa suma tres lustros. Desde as primeiras xor-
ganlzida pold EGAT: nadas o Estatuto non foi reformado. ;Que puido cambiar para
ofrecer unha exposicién diferente?
Desde o meu punto de vista tres son os horizontes que po-

. demos axexar para descubri-los posibles cambios:

a. ;Como variou o contexto no que o Estatuto opera?
Revista Golega de . ici ?
Pubisiela s O b. ;Que valor tgn o Estatuto de Galicia nese contexto?
NGm. 14, serembro-decembro 1996, c. ;En que medida se desenvolveu o Estatuto?

A tltima das cuestiéns enumeradas é de doado reconto e sus-
ceptible dunha cualificacién predominantemente interna 4 Co-
munidade Auténoma. As outras diias necesariamente proxectan
a sda valoracién cara 6 resto de Espaiia e requiren como punto
de comparacién ineludible cil era o contexto politico-constitu-
cional no momento en que se aprobou o Estatuto e a signifi-
cacién deste enton e agora.

A apelacién 6 tempo é, por isto, esencial. E ainda que os ele-
mentos que constitien a paisaxe permanezan -o Estatuto de Ga-
licia na metdfora- a luz, as estacions do ano e a visién de quen
os contempla fan que a paisaxe resulte diferente. Qué perma-
nece e qué cambiou e qué significado podemos atribuirlles a
esas duas calidades é o que me propofio desenvolver.

O transcurso do tempo proporciénalles ds persoas un dis-
tanciamento respecto dos sucesos que viviron, amortece o apai-
xonamento e, en principio, fai mdis doado o xuizo sereno, con-
centrado no esencial e liberado de ganga circunstancial. Por iso,
a quince anos da entrada en vigor do Estatuto de Galicia, as apre-
ciacions que hoxe faga desexo que tefian esa ecuanimidade e
que desde ela se interpreten. Proceden do que foi protagonista
dalgiins feitos que considera, con algunha preocupacién, os que
estamos vivindo e, de ningiin modo, queria que fosen enten-
didas como elementos dunha contenda politica, da que me en-
contro alleo por razéns institucionais cofiecidas.

Tédalas persoas, por suposto as publicas, tenen dereito a cam-
biar, e ha de ser respectado sen reticencias este dereito; pero a
historia non tolera que se enfeiten a posteriori os acontecemen-
tos. Ha de ser contada como foi, baseada en feitos, ainda que
sexan susceptibles de interpretacions diversas.

2. O contexto histérico-politico do Estatuto galego

A case vinte anos de Constitucién e mdis de quince de au-
tonomias pode que nos pareza natural e ata sinxela a estructura
do Estado que, sen embargo, se cualifica de composto.

Quizais, por isto, non sexa innecesario lembra-lo concreto
contexto histérico-politico no que se elaborou e se aprobou o
Estatuto galego. Para maior ampliacién remitome a dous libros:
El Estatuto gallego. Por fin unha terra nosa (1980) e La ordenacién
juridica de las autonomias (1988). O primeiro aborda con deta-
lle o proceso e o contido da xestacion e aprobacién do Estatuto.
Ningunha manifestacion nin publicacién posterior obrigou a
rectificar ningtin aspecto esencial do que ali se escribiu. O se-

gundo analiza con método xuridico o fenémeno autonémico
desde a perspectiva do que denominei lectura constituinte da
Constitucion.

A variedade de concepcions existentes nos diferentes parti-
dos politicos, e ainda no interior dos mesmos, sobre o multi-
voco termo de “autonomia”, maniféstanse nos debates consti-
tuintes, do que quedou constancia oficial. “Unos hablan desde
una perspectiva federal, otros desde una concepcion equivalente
a una férmula confederal o desde el Estado regional a la italiana
o sencillamente desde una mas o menos pudibunda descentra-
lizacién administrativa” (La ordenacién juridica de las autonomias,
pax. 12).

Este caleidoscopio de posturas xunto 4 conviccion comun de
que era preciso abordar esta cuestion pendente sobre a que
incidia a experiencia interrompida en 1936 agudizaba a inse-
guridade sobre c6mo se resolveria, que se proxectaba dun modo
preocupante sobre UCD.

A primeira tendencia foi a que interpretou Clavero Arévalo
e queda reflectida no primeiro anteproxecto que contifia unha
regulacion homoxénea do que nel se denominaba “territorios
auténomos”. A segunda é a que se contén na Constitucion, de-
finida polas notas de: caracter dispositivo da autonomia, como
dereito, teito tnico e gradualidade temporal expresada nas vias
dos artigos 143 e 150 e disposicién transitoria 22, pluralismo
(art. 144 e disposicions adicionais 1® e 52 e transitorias 2° e
43), prohibicién de privilexios e afirmacién de solidariedade.

Tiven oportunidade de defende-las lifias mestras do proxecto
constitucional perante o Pleno do Congreso dos Deputados (se-
sién do 18 de xullo de 1978), que expresaban con fidelidade o
espirito e a lectura do que despois se aprobou.

Constatei por escrito cl foi a mente dos redactores deses ar-
tigos (La ordenacidn ..., pax. 26-28) que diferian do borrador ini-
cial: supofifan unha regulacién inicialmente plena das cuestions
vasca e catalana, coa compaiifa de Galicia, 6 abeiro dun precedente
interrompido en 1936; a presentacién non discriminatoria dese
feito respecto das demais partes de Espafia; recofiecemento da
via do artigo 143 como o procedemento comun e enfrontamento
gradual do fenémeno, con apertura 6 contencioso de Xibraltar e
a calquera eventualidade futura. De ai que o acceso inicial 4 au-
tonomia maxima estivese previsto na disposicion transitoria 22
e no artigo 151.1 pero con tales dificultades neste tiltimo caso, que
se esperaba que ningunha comunidade as lograse superar. Se-
gundo testemufio de Martin Villa, “el articulo 151 se cre6 exclu-
sivamente para dar una salida politica a las autonomias vasca,



catalana e gallega. Pero se interpret6 que podria servir para todas
ellas” (La ordenacion ..., pax. 26).

A primeira aplicacién fixose cos estatutos do Pais Vasco e de
Catalufia. E non foi casual esta elaboracién parella nin tampouco
estivo movida exclusivamente pola importancia histérica e apre-
mante das realidades a que se referfan. Foino sen diibida; pero
asemade isto seria o desefio que se trazara oficial e oficiosamente
desde o poder e desde a oposicién. O citados estatutos consti-
tuian unha solucién que se diferenciaria das seguintes, que en-
cabezaria o Estatuto de Galicia.

Esta tese obedecia d conviccion dalgiins de que as autono-
mias politicas, no seu pleno sentido, sé se podian concibir para
“comunidades ricas”, e en xeral 4 vontade de non estender mas
al6é do imprescindible a plenitude do fenémeno autonémico,
unha vez que se descartase a xeneralidade inicial ou a formu-
lacién federal.

Que o Estatuto de Galicia fa influir no proceso autonémico
xeral reconécese na intervencion do socialista Alfonso Guerra na
primeira aprobacién do Estatuto 6 dicir que “trasciende a otros
procesos autonomicos ... que trasciende a la politica general del
pais” (cfr. El Estatuto ..., pax. 149). A pregunta que o mesmo de-
putado se facia —;que vai pasar nos préximos estatutos de auto-
nomia?-, respondeu entén Martin Villa: “que poden se-la orixe
dun proceso de racionalidade que a todos nos importa”, e des-
pois respondeu a LOAPA e a xeneralizacién autonémica acordada
polo goberno de Calvo Sotelo co PSOE, con Martin Villa como
ministro responsable de Administracién territorial.

Pechada a “xanelifia” para Galicia, onde UCD tifa ampla
maioria, resultaria doado impedir que se tentase a via do artigo
151.1 para calquera outra Comunidade, e en primeiro termo para
Andalucia, onde os intereses electorais do PSOE eran grandes.

Esta tese encontrase reconecida polos testemuiios de Martin
Villa no seu libro Al servicio del Estado (1984), Emilio Attard en
Vida y muerte de UCD (1984) e no de Leopoldo Calvo Sotelo
Memoria viva de la transicion (1990), que inequivocamente se
manifesta a prol de dous grupos de autonomias, o primeiro dos
cales estaria composto por Cataluiia e Pais Vasco. Galicia ini-
ciaria o pelotén dos estatutos “racionalizados”:

“Pensaba yo entonces que una ordenacién asi tendria que ser
grata a las Autonomias histéricas vasca y catalana, a cuyos Es-
tatutos no podria legalmente afectar: el hecho de que los demas
se negociaran dentro de un marco comun no haria sino desta-
car la singularidad de los primeros, fruto de una negociacién
exenta, y conduciria a una Espana Autonémica de dos velocida-
des, como catalanes y vascos deseaban” (paxs. 109-110).

Como ¢ sabido, os feitos sucederon de diferente maneira e
despois do inconstitucional referendo andaluz e da inconsti-
tucional LOAPA xeneralizouse o proceso autonémico.

O desefio constituinte marcado por unha aposta cara 4 gra-
dualidade que descansaba, ademais no caracter dispositivo da
autonomia como dereito, quedou evidentemente desdebuxado,
senon desnaturalizado, e chegouse a falar de “desconstitucio-
nalidade factica”.

Pero non é isto o que quero sublinar senén lembra-lo con-
texto politico no que se elaborou o Estatuto. A disposicién tran-
sitoria segunda da Constitucion que tiven a honra de presen-
tar no Congreso dos Deputados acolle a Galicia xunto 6 Pais
Vasco e Cataluna. Sen a apelacién 4 historia, e sen o precedente
da Constitucion de 1931, non seria posible. Pero os testemunos
antes citados evidencian que non era algo natural. Os que par-
ticipamos activamente no momento constituinte fomos cons-
cientes da nosa responsabilidade e creo que, erros 4 parte, esti-
vemos fundamentalmente 4 altura da historia.

A mesma conclusiéon hai que sacar do Estatuto finalmente
aprobado. Reléanse os Diarios de Sesidns. Malia presions e afa-
gos —pao e cenoria- polos que hai uns meses me pediu espon-
taneamente perdon o ex-ministro Pérez Llorca, o Estatuto de
Galicia saiu pola mesma canle c¢és anteriores vasco e cataldn. No
libro publicado pola EGAP que recolle as intervenciéns con mo-
tivo do décimo aniversario do Estatuto galego deu mais datos.

Todo o esforzo, desde o Goberno de Sudrez primeiro, de
Calvo Sotelo despois, coa conivencia do PSOE, era que unha lei
orgdnica das Cortes Xerais aprobase o Estatuto galego, proposta
defendida polo representante de Alianza Popular, José Luis Ba-
Ireiro, nas conversas que remataron no Pacto do Hostal, no que
se redactou o proxecto definitivo de Estatuto.

;Cambiou o contexto politico nestes quince anos? A resposta
entendo que debe ser afirmativa. No momento constituinte, o
que estivo en xogo foi o recofiecemento do dereito de Galicia
4 autonomia plena desde o primeiro momento. Asi se conse-
guiu. Colocdmonos en lugar preferente.

Coa xeneralizaciéon do proceso autonémico e a igualacién
das competencias como obxectivo politico inmediato, aquel re-
cofiecemento perde valor relativo. A formulacién carga agora
o0 acento no econdémico —que non afecta 6 Pais Vasco nin a Na-
varra- e a asuntos nos que CIU quere acentua-lo “feito diferen-
cial”. E é que a igualdade de competencias entre tédalas CCAA
nunca serd total por varias razons: porque existen diferencias
~lingua propia, costas- que non existen en tédalas CCAA; por-



que non todas senten as mesmas necesidades, ainda que haxa
unha igualdade formal, por exemplo a Policia, que se explica
por razoéns histéricas. E é que no Estatuto existe unha parte que
é singular -ainda que haxa coincidencia con outros- e outra que
¢é simplemente singularizada, por razén de divisién territorial.

Hoxe de novo volve falarse de Cataluia e Pais Vasco, como
singularidades, como se pretendeu 6 elabora-los primeros esta-
tutos de autonomia e como se pretendeu coa LOAPA. A referencia
constitucional da disposici6n transitoria segunda corre o risco
de perde-la stia virtualidade e de quedar reducida a unha reli-
quia histérica.

3. O significado do Estatuto

Recorrentemente, ainda que cada vez con menor intensidade
afortunadamente, falase da imperfeccion técnica do titulo VIII
da Constitucién, ainda que se eloxie como operacién politica.
Menos mal. Certamente conseguir un consenso nun tempo cur-
tisimo sobre un asunto tan complicado e tan lastrado de his-
toria foi un éxito, do que nos xactamos cantos participamos
na stia consecucion.

Afortunadamente empezan tamén a aparecer solventes tes-
temunos positivos sobre o titulo VIII, desde o punto de vista téc-
nico, en torno 6 que, como recofiece o profesor Lépez Guerra,
se produciu entre a aprobacion da Constitucién e 1981 “a xe-
neralizacion dunha posicién critica que hoxe se revela inxusta
e inxustificada”.

Tamén de cando en vez resucita o federalismo, como unha
proposta mais progresiva d que se deberia tender para resolver
problemas de igualdade. Se se deixa a un lado, que baixo a
mesma etiqueta se gorecen experiencias moi diversas, esquécese
con frecuencia que as formas xuridicas non se poden impofier
artificialmente. A realidade, da que forma parte a historia, manda.
Sen ela non se entende a cuestion catalana, nin o problema vasco,
nin Gran Bretana, nin o que acontece na antiga Iugoslavia, nin
espero esa realidade entrafiable que chamamos Galicia, que non
xurdiu do Estatuto.

Un dos argumentos mdis sélidos para soster que o Estado es-
pafol non é un Estado federal é a existencia dos estatutos. Estes
xunto 4 Constitucién forman o “bloque constitucional”. A Cons-
titucién adoptou un sistema deliberadamente aberto —que en-
tendo positivo— para ser pechado polos estatutos. Son estes,
como sublinou o profesor Rubio LLorente, os que especifican as
competencias de cada Comunidade Auténoma e “é, en conse-

cuencia, o conxunto dos estatutos e non sé a Constitucién, o
que define, 6 limitalo, o poder das instituciéns centrais do Estado”.

Desde a perspectiva dun estatuto, como o cataldn ou o vasco
—por qué non o galego-, a defensa da férmula federal, como es-
tructura, en calquera das stias versions supon, 6 meu xuizo, un
empobrecemento relativo da importancia da Comunidade Au-
ténoma no conxunto. Asi se entende a metdfora de Quebec en
boca do Honorable Pujol e, por suposto, a posiciéon do PNV,
que se poderian considerar, mdis ben, como confederais.

E é que por moi aseada teoricamente que se presente a Cons-
titucion, esta responde a unha realidade inefable; no noso caso
0 seu suxeito é o “enigma histérico” que chamamos Espafia. Sen
unha aproximacion realista 4 Constitucion -e a algtins estatu-
tos de autonomia- non € posible unha comprensién cabal das
stas determinaciéns. Nin a Coroa, nin os dereitos histéricos,
nin o par conceptual de nacionalidades e rexiéns —por moitas
rodrigas que se lles puxeron- poden reducirse a unha creacion
da norma. Por iso resulta inxenua a sorpresa intelectual porque
a xeneralizaciéon do proceso e a igualacién incluso de compe-
tencias non “pacificase” dunha vez por todas o problema de in-
tegracion que encarou a Constitucion de 1978, ainda que se
afirme con intelixente intencién que a igualacién xuridica non
equivale a uniformidade politica (Aja). Unha cousa é configura-
-lo Estado como federal, 6 meu xuizo non posible sen reforma
da Constitucién, e outra incorpora-las técnicas do federalismo
de execucién ou de cooperacién que, sen embargo, non se pode
facer correctamente sen algunha adaptacién previa. Nesa lina
estase a orienta-lo Tribunal Constitucional 6 soster que, como
regra xeral, lles corresponde as CCAA a competencia de execu-
cién en materia de subvenciéns, mesmo estatais.

As aspiracions a igualdade ou os requirimentos da solida-
riedade ou as esixencias de eficacia que contén o texto consti-
tucional han de cohonestarse con desigualdades e peculiarida-
des recofniecidas no mesmo. O Estado autonémico, dixose
certeiramente, revela unha “asimetria estructural” (Lopez Gue-
1ra), que se poderia predicar tamén no Reino Unido, no Parla-
mento do cal a palabra federalismo, con ocasién do Tratado de
Maastricht, non foi de boa nota.

Por razéns histéricas evidentes, a resposta constitucional de
1978 non foi un exercicio intelectual para realiza-lo principio
de eficacia publica, sen6n primariamente o de “identidade te-
rritorial”, pero desde a desigual autoconciencia colectiva. Antes
de racionaliza-lo poder publico e a Administracién habia que
asegurar -ou facer viable polo menos- a integracién das dife-



rentes partes “nunha patria comiin”. Convén non esquecelo case
vinte anos despois. Nin o Estado autonémico consiste nunha
simple operacién racionalizadora 6 servicio da igualdade, nin
os feitos diferenciais se deben tratar como participaciéns accio-
narias nunha sociedade mercantil.

4. O proxecto inicial do Estatuto

O Estatuto de autonomia para Galicia, hoxe vixente, difire
do proxecto inicial. A comparacién de dmbolos textos creo que
ten interese na conxuntura presente e é sumamente ilustrativa
do que foi quedando no trdmite parlamentario, en ocasions por
conveniencia dun modelo cataldn, admitido polo Goberno e a
oposicién que, en materia de economia, era negativo para Ga-
licia, que tamén difire do feito diferencial cataldn.

No seu nome impuxéronse as férmulas dos anteriores esta-
tutos —vasco e cataldn- en diversos aspectos relativos a4 emigra-
cién (representacion dos emigrantes, execucién de lexislacion
estatal) e da economia.

No necesita argumentacién adicional recofiecer que o tra-
tamento igualitario desas materias resulta mais ben discrimi-
natorio, xa que versa sobre realidades antitéticas: comunidades
de inmigrantes fronte a unha comunidade emigrante; comu-
nidades desenvolvidas fronte a outra atrasada. Aqui reside ta-
mén unha parte do “feito diferencial”.

O relato da negociacién do capitulo de Economia e Facenda
é sumamente ilustrativo da tese que aqui se sostén. Por esa via
desapareceran preceptos como os orixinarios artigos 48, 59.3 e
0 29 que dicia: “os galegos 6s que afecte o disposto no niimero
3 da Constitucién gozardn para os investimentos que pretendan
realizar no territorio de Galicia do tratamento xuridico que o
Estado lles outorgue ds zonas de réxime fiscal beneficiado”. Na
“caida” do precepto xuntdronse outros grupos parlamentarios
nacionais e a vision centralista e unificadora do Ministerio de
Facenda, malia a moderacion da proposta que pretendia ase-
made encontrar férmulas especificas para o desenvolvemento
de Galicia e sentar bases reais —-mds ala do folclore- de relaciéns
fecundas cos galegos da outra beira do atldntico.

Por andlogas razéns desapareceron as alineas 3, 4 e 5 do ar-
tigo 30 do Proxecto de Raxoi que lle atribufan 4 Comunidade
Auténoma galega a execucién de tratados internaciéns relacio-
nados con competencias exclusivas daquela e que a Comunida-
de Auténoma galega estivese “adecuadamente representada nas
comisiéns do Estado que leven a cabo negociaciéns con outros

REGAP B

20 [



I3 sTUDIOS

B 21

paises ou organismos internacionais en materias que afecten
especialmente a Galicia” e en particular “en materia de emigra-
cién, maritimas pesqueiras e actividades agricolas, gandeiras e
forestais”.

O artigo 58 dicia: “os poderes publicos galegos quedan fa-
cultados para constituir un sector publico econémico auténomo,
6 que se vinculard tamén o estatal que exista no territorio de Ga-
licia, nos termos do presente Estatuto”.

Penso que estes preceptos tefien unha actualidade renovada
e o seu recordatorio non queda reducido a unha simple evoca-
cién retrospectiva.

Actuando selectivamente, referireime a algtin precepto que
conseguiu salva-lo rol do consenso politico sobre a regulacion
da economia no Estatuto cataldn. O artigo 46 é o que queda dos
orixinarios 48 e 50; este contén unha definicién do “esforzo fis-
cal” mais axeitado 4 realidade de Galicia (“cociente entre o que
se recade efectivamente e o potencialmente atinxible, tendo en
conta o nivel e a distribucién persoal da renda”), asi como a re-
lacién inversa entre a renda real media en Galicia e a media esta-
tal que se considera coa contida na disposicién transitoria quinta,
3 sobre nivelacién dos servicios en Galicia cos do todo o terri-
torio do Estado.

Atrds, sen embargo, quedaron preceptos ambiciosos conti-
dos nos artigos 48 e 50 do Proxecto de Raxoi sobre o mante-
mento como minimo da masa de recursos tributarios proce-
dentes dos impostos compartidos e sobre todo a esixencia de
igualacion fiscal a través das correspondentes subvencions nas
que se haberia de considerar, ademais do previsto actualmente,
o custo mdis elevado dos servicios sociais “por razéns derivadas
das caracteristicas diferenciais basicas da poboacién, xeografia
e economia galegas”. Non é necesario lembra-la dispersién do
asentamento poboacional coa metade en Galicia dos nticleos
de poboacion de toda Espana.

Dentro da escasa marxe que deixou a imposicion do modelo
econémico acordado con motivo do Estatuto cataldn e que re-
forzou posteriormente, queda a innovacién do artigo 30.7 rela-
tivo 6 desenvolvemento e 4 execucién de plans estatais de re-
estructuracién —de negativa memoria e actualidade- programas
xenéricos para Galicia de fomento industrial ~de magros re-
sultados e de interpretacién restrictiva— e programas de actua-
cién referidos a bisbarras deprimidas ou en crise.

O proxecto inicial, afortunadamente, non se modificou nal-
glins aspectos nos que o Estatuto galego foi innovador.

O feito diferencial galego perténcelle o “Consello da Cultura



Galega”, da proposta do cal me sinto persoalmente orgulloso,
para “a defensa e promocién dos valores culturais do pobo ga-
lego” —que non tifa precedentes nos outros estatutos— co que
se pretendeu, ademais, servirlle 4 integracién dos que no pasado
contribuiron a xustifica-la disposicién transitoria segunda da
Constitucion.

Tampouco tifia precedentes nos que se inspirar o “recofie-
cemento da galeguidade”, a instancia do lucense Antonio Diaz
Fuentes, que loce no actual artigo 7 e que se seguiu polos esta-
tutos posteriores. Obedecia 4 comprobacién da realidade emi-
grante a que antes me referin, que orixina que o pobo galego re-
borde o territorio de Galicia.

5. O desenvolvemento estatutario

O accidentado proceso que seguiu a elaboracién e a apro-
bacién do Estatuto débenselle cargar algunhas carencias, pro-
bablemente evitables se fose outro o clima.

Sen embargo, as diferencias que existen no articulado do EAG
e outros, incluidos algtins posteriores, en materia de augas, es-
tradas, promocién do turismo, colexios profesionais, tefien hoxe
nula importancia despois de que se utilizou a via do artigo 150.2
pola Lei 9/1992, do 23 de decembro, froito dun pacto entre
PSOE e PP, para transferirlles competencias 4s CCAA e conse-
guir asi unha certa equiparacién entre unhas e outras, e que cul-
minou na Lei orgdnica 16/1995, do 27 de decembro, que ope-
rou iso que se poderia denominar igualacion técnica, xa que as
diferencias entre os estatutos obedecian 6s diferentes momen-
tos en que os estatutos se elaboraron e non a ningunha dife-
rencia peculiar ou feito diferencial. Nese sentido maniféstase a
exposicion de motivos da lei: inclusion de titulos competenciais
asurmidos por outras CCAA que se recollian no Estatuto de 1981;
equiparacion do contido de competencias que figuraba no Es-
tatuto co das mesmas recollidas noutros estatutos

De todos modos resulta moi ilustrativo compara-lo artigo
31.1 do proxecto inicial de Estatuto co actual 36.1. A Comuni-
dade Auténoma podera solicitar do Estado a transferencia ou
a delegacion de competencias non asumidas no Estatuto, pero
aquel engadia “ainda que sexan as comprendidas no artigo 149
da Constitucion, sempre que 0 permita a stia natureza”. Cons-
tituia un bo instrumento para a “negociacién”, madis ald da re-
gularizacién levada a cabo pola Lei 16/1995.

De 1991 a 1996 —por referirme 6 periodo que vai desde as

xornadas- produciuse un certo desenvolvemento estatutario, a
anilise concreta do cal renuncio realizar neste momento. Se se
actia selectivamente haberia que recordar, entre o mdis caracte-
ristico, a creacién do Consello Consultivo (Lei 9/1995, do 10 de
novembro), o Consello Econémico Social (Lei 6/1995, do 28
de xuno), a Academia Galega de Seguridade (Lei 4/1992, do 9
de abril), o Instituto Galego de Promocién Econémica, IGAPE
(Lei 5/1992, do 10 de xuno), no que se poderia denominar 4m-
bito institucional.

No que se refire a sinais de identidade haberia que conside-
ra-las leis relativas 6 recurso de casacion (Lei 11/1993, do 15 de
xullo), 6 dereito civil de Galicia (Lei 4/1995, do 24 de maio) ou
a de parcerias e arrendamentos rusticos e historicos (Lei 3/1993,
do 16 de abril).

Unha ben orientada Lei de delegacién e distribucién de com-
petencias en materia de urbanismo (Lei 7/1995, do 29 de xuiio)
formulou, ainda que parcialmente pola stia materia, a relaciéon
entre Comunidade Auténoma e entidades locais.

Outras leis sectoriais atenderon competencias propias de Ga-
licia recofiecidas no Estatuto, como a de Administracién hi-
drdulica de Galicia (Lei 8/1993), de pesca (Lei 6/1993), de es-
tradas (Lei 4/1994, do 14 de setembro), de portos de Galicia
(Lei 5/1994, do 29 de novembro) ou outras de obxectivos mdis
ambiciosos como a de ordenacién do territorio (Lei 10/1995,
do 23 de novembro) ou de proteccién do medio ambiente (Lei
1/1995, do 2 de xaneiro).

Ainda que é estimable o realizado, é evidente que todo non
estd feito. Dicia hai cinco anos que non se acabou de desenar
un modelo claro de cémo se quere configura-la Comunidade
Auténoma de Galicia e refirome fundamentalmente 4 articula-
cién das diferentes administracions existentes no territorio de Galicia.
Non tédolos modelos coinciden: en Catalufia é paradigmatica
a alerxia ds deputaciéns provinciais ; no Pais Vasco, pola contra,
o ambito provincial define a esencia histérica da hoxe Comu-
nidade Auténoma.

;Quen se acorda hoxe da Lei 8/1989, do 15 de xuno de de-
limitacién e coordinacién das competencias provinciais? Foi
unha lei nacida realmente morta nunha conxuntura politica con-
creta que aspiraba, teoricamente, a establece-lo marco para a de-
limitacién de competencias entre a Comunidade Auténoma e
as deputacions provinciais. E, sen embargo, ese obxectivo segue
a ser unha cuestiéon pendente, non obstante houbo algtn avance,
como sucedeu en materia hospitalaria.

Reiteradamente venio sostendo desde hai anos que esta grande



cuestién pendente sé se pode abordar dun modo global. Cém-
pre examinar asemade as competencias municipais, as inter e
supramunicipais, as provinciais e as autonémicas. Tarefa nada
sinxela que esixe reflexionar sobre a funcionalidade mesma das
deputaciéns provinciais e da escala comarcal e sobre as dife-
rentes técnicas xuridicas de colaboracién.

Unha formulacién xenuinamente autonémica requiriria a
integracion do que tradicionalmente se denominou, ainda que
empobrecedoramente, Administracién local e a ordenacién do
territorio.

Todo iso require un consenso politico e tamén social e, polo
tanto, didlogo, paciencia e moita informacién, ademais do pre-
vio soporte cientifico e unha direccién de goberno real que non
se limite a evitar conflictos ou a xuxtaponer iniciativas ou a de-
moralas cando poidan xerar aqueles.

Af queda como recordatorio a disposicién transitoria terceira
e 0 artigo 40 do Estatuto. A primeira di que “a Xunta coordinara
a actividade das deputaciéns provinciais de Galicia en canto
afecte directamente 6 interese xeral da Comunidade Auténoma”.
;Como estd coordinando esa actividade?, jcal é o interese xe-
ral directamente afectado?

O apartado 2 da disposicién fala da posibilidade de que a
Xunta lles encomende ds deputaciéns provinciais a execucién
dos seus acordos e a delegacién e transferencia de funciéns. O
precepto suxire unha dupla direccién: da provincia 4 Comuni-
dade e desta 4 provincia.

Todo isto ten que ver co que dispén o artigo 39 relativo 4 com-
petencia da Comunidade Auténoma para crear e estructura-la
stia propia Administracién publica.

Existen demasiadas cuestioéns abertas que quizais deberian
ser abordadas desde a perspectiva dese afortunado slogan poli-
tico que € a Administracion tnica.

Tampouco se encontra definitivamente abordada a cuestién
comarcal. A orientacion que presidiu a creacién e a actuaciéon
da “Sociedade Anénima para o Desenvolvemento Comarcal de
Galicia” dista moito do que contén o Estatuto no seu artigo 40.1
e27: 12

Convén reler eses artigos. O primeiro reconiece a comarca
como entidade local con personalidade xuridica e demarcacién
de seu e o segundo engade -como fai tamén no caso da parro-
quia- que é entidade local propia de Galicia. Sobre ela ten a
Comunidade Auténoma competencia exclusiva e non de sim-
ple desenvolvemento lexislativo de bases estatais, como ten
aquela para a organizacion das sdas instituciéns de autogoberno.

Non foi ese 0 entendemento nin da estatal LRBL nin da STC
214/1989, do 21 de decembro. A LRBL non tivo en conta a ra-
z6n de ser do duplo apoio constitucional da comarca: o artigo
141.3 e 0 152.3, relativo ds comunidades auténomas do artigo
151, e tampouco leu adecuadamente —ou ninguén llo fixo ler
adecuadamente- o Estatuto galego.

A LRBL, ademais de respecta-las peculiaridades dos territo-
rios histéricos do Pais Vasco, protexe na disposicion adicional
cuarta a realizacién do artigo 5.1 do Estatuto cataldn, que prevé
a organizacién territorial, dun modo xeral, “en municipios e co-
marcas”, como un recofiecemento historico. Identificase, im-
plicitamente, ente local de cardcter xeral e ente necesario e ente
territorial.

A tese é demoledora para a realidade galega e para a inter-
pretacién do Estatuto de Galicia que realiza a STC 214/1989:

“as comarcas non aparecen dotadas de ningunha garantia esta-
tutaria, 6 no seren sendn entes continxentes en funcién da de-
cisién que adopte o lexislador autonémico, o cal, se ben podera
disponier sobre a constitucién e a creacion de tales entes, deberd
facelo, en todo caso, con suxeicién 4s esixencias determinadas
pola lexislacién bdsica estatal”.

A STC 214/1989 entende -erroneamente 6 meu xuizo- que
o artigo 40.1 do Estatuto 6 remitir 6 artigo 27.2 do mesmo estd
recofiecendo que 4 Comunidade Auténoma de Galicia s6 lle co-
rresponde o desenvolvemento lexislativo das bases estatais e,
polo tanto, a creacién e a ordenacién das comarcas ha de rea-
lizarse en Galicia, como simple desenvolvemento do artigo 42
da LRBL. A lectura, sen prexuizos, do citado artigo 27.2 permite
sublifiar que as comarcas e as parroquias rurais son entidades lo-
cais propias e que sobre elas recae a competencia exclusiva que
lle corresponde 4 autoorganizacion, diferente das que lles co-
rresponde ds outras funciéns que sobre o réxime local cita o
mesmo artigo.

Unha falta de sensibilidade no momento da LRBL e unha
inercia doutrinal posterior pode reduci-lo fenémeno comarcal
-socioloxicamente enraizado en Galicia ainda que non admi-
nistrativamente vixente- 4 solucién instrumental —-sen dubida
benemérita— do asociacionismo ou agrupacién comarcal, ou do
actual desenvolvemento comarcal, como infraestructura para
determinados servicios ou investimentos.

O desenvolvemento estatutario vira tamén facilitado nal-
gunha cuestién importante como a adecuada presencia da Co-
munidade Auténoma na politica comunitaria como consecuencia
da evolucién da xurisprudencia do Tribunal Constitucional.



Inicialmente o Tribunal Constitucional interpreta con exce-
siva amplitude o titulo competencial “relacions internacionais”
do artigo 149.1.3 da Constitucién a favor do Estado, como com-
petencia exclusiva do mesmo. A tese empezou a cuartearse con
motivo dos votos particulares 4 STC 137/1989, do 20 de xullo
relativa 6 “comunicado de colaboracién” subscrito polo conse-
lleiro de Ordenacién do Territorio e Medio Ambiente e a Di-
reccién de Medio Ambiente do Goberno de Dinamarca. O que
foi opinién minoritaria expresada en votos particulares pasou a
ser doutrina do Tribunal Constitucional a partir da Sentencia
165/1994, do 26 de maio (ponente D. Luis L6pez Guerra) sa-
cando as consecuencias da distincion entre aquel titulo e a pro-
xeccién da competencia autonémica féra do territorio da Co-
munidade que fose aceptada pronto.

Porque “a dimension externa dun asunto non pode servir
para realizar unha interpretacién expansiva do artigo 149.1.3
CE, que vefia subsumir na competencia estatal toda medida do-
tada dunha certa incidencia exterior, por remota que sexa, xa
que se asi fose se produciria unha reordenacién da propia orde
constitucional de distribucién de competencias entre o Estado
e as comunidades auténomas” (STC 80/1993, fundamento xu-
ridico 3°, que se remite ds SSTC 153/1989, 54/1990, 76/1991 e
100/1991).

6. Reflexién conclusiva

Hai quince anos, malia as turbulencias do oportunismo po-
litico do momento, Galicia conseguiu ver aprobado un Estatuto
que lle correspondia 6 lugar que a Constitucién lle reconeceu.
Non foi doado e ian malos tempos.

Tampouco agora son favorables, ainda que se conta con
quince anos de vida das instituciéns autonémicas. Agora non
se trata de reivindicar titulos herdldicos, senén de aproveita-la
forza que procede dun sentimento colectivo de autoconcien-
cia 6 que non se pode defraudar e menos traizoar. Contamos
coa realidade dunha Comunidade Auténoma que non é xa a
utopia pola que loitar. E unha vez mais unha responsabilidade
histérica. K

